
Har du eit arrangement  
som bør i kulturbeitet?  
Send e-post til  
redaksjon@avisa-hordaland.no

August
5.–13. «Skogsprinsessa», van-
dreteater for heile familien, 
Øvre Eidfjord

kulturbeitet 12. Bygdadag på skulen i Bergs-
dalen med matmarknad og ak-
tivitetar for store og små
12. Elvebrusfestivalen med 
konsertar på Geitabakken, Dale
13. Ope på Bergslitræet: Doku-
mentariske utstillingar. Film. 
Separatutstilling i Galleri 
Træet. Kafe
14. Konsert med HÅP og Souls 
Around the Fire, Tre Brør, Voss

Robert og Lisa 
skulle frå Undre-
dal mot Bergen. 
Ein plakatfestival 
i Undredal førte 
dei til operapub på 
Voss  
trond inge kjerland 
trond.kjerland@avisahordaland.no.no

Det tyske kjærasteparet Robert 
Holfert (33) og Lisa Lahr (35), 
som var på sin fyrste noregsfe-

rie, var mellom mange som tok 
turen på operapub på Tre Brør 
fredag kveld. 

– Me var i Underdal, og der 
såg me ein plakat om festiva-
len. Sidan me likevel skulle 
mot Bergen, og vart merksa-
me på at festivalen var på ve-
gen, kom me her til Voss, for-
tel dei.

– Kva forhold har de til akkor-
deon?

– Robert har i lang tid hatt ei 
interesse for å læra seg å spela. 
Like før me drog på ferien vår, 
gav eg han eit spel som reisegå-
ve, fortel Lahr.

– Har vore på alle festivalane
Ved eit lite bord inntil veggen 
ved scenen, sit Inge Draugsvoll, 
som er bror til festivalsjefen. 
Han er saman med sambuar 
Anne Grete Reime og veninna 
Toril Møen.

– Eg har vore på alle festivala-
ne og sit på innsideinforma-
sjon, ler Draugsvoll.

Han vedgår at det er ein li-
ten festival, for publikumsau-
ke har det ikkje vore dei siste 
åra. 

– Det er kanskje ein elitistisk 
festival, men me vil ikkje at det 
skal vera det, seier han.

Onkel som spelte trekkspel
I køen ved bardisken står Sissel 
Lie (62) frå Sogn. Sidan ho jobbar 
for Osafestivalen, kjenner ho 
godt til NordAccordion. Dette er 
fyrste gong ho er tilbake som fes-
tivalgjengar etter pandemien.

– Eg hadde ein onkel som 
spelte trekkspel, og i gamle da-
gar var det helst gammaldans, 
men i dag var det opera som 
lokka meg, fortel ho medan ho 
ventar spent.

Like før konserten startar, 
dumpar det ned ein einsleg 
mann ved bordet der Horda-
land sit. 

Arild Jordalen, som fylgjer 
Tre Brør på Facebook, fekk med 
seg oppdateringa då dei la ut at 
det skulle vera operapub.

– Eg er veldig glad i italiensk 
opera, som Pavarotti og Bocelli, 
og så er det ikkje ofte det er mo-
gleg å oppleva opera her på 
Voss. Då tenkte eg at dette må 
eg få med meg, fortel han.

At det var ein klassisk mu-
sikkfestival i bygda visste han 
ikkje før han hadde løyst billett.

Kjende operastykke
Tenor Torstein Forsmo trør til 
for full hals, så det ljomar i det 

Var på gjennomreise – hamna på operapub
REISEGÅVE: Lisa Lahr (35) finn fram øskja med akkordeon som ho gav til kjærasten Robert Holfert (33) berre ei veke før festivalen på Voss.  aLLE FOTO: SOLGUnn FLaTEBø MandELId 

18. Konsert med Berit Opheim 
og Marit Karlberg på Holsete
19. Konsert med Berit Opheim 
og Marit Karlberg på Holsete
19. HardingFolk i Granvin, kurs 
i folkemusikk og folkedans, 
Granvin skule
20. Ope på Bergslitræet: Doku-
mentariske utstillingar. Film. 
Separatutstilling i Galleri 
Træet. Kafe

22. Dans i Hallen med Voss 
swingklubb, Voss
25. Konsert med Slomosa og 
Duesund, Hedleberget, Voss
25.–27. Litteraturfestivalen 
Langs linjo, Kapellankåken, 
Voss
26. Konsert med Tuning Expe-
dition, som fortel om og spelar 
Al Jarreau, Elvatun, Ulvik
27. Ope på Bergslitræet: Doku-

mentariske utstillingar. Film. 
Separatutstilling i Galleri 
Træet. Kafe
30. Voss filmklubb: Sommer-
lunch i Roma (Ita, 2008). Regi: 
Gianni Di Gregorio, Park Hotel
31.–3/9: Hardanger Musikkfest 
2023, Ullensvang

September
3. Ope på Bergslitræet: Doku-

mentariske utstillingar. Film. 
Separatutstilling i Galleri 
Træet. Kafe
5. Dans i Hallen med Voss 
swingklubb, Voss
6. Voss Senioruniversitet: Pro-
rektor NLA Høgskolen Torgeir 
Landro: «Fra Voss til Moster – 
om Olav den helliges krist-
ningsferd 1023/1024», Vossasa-
len, Park Hotel

8. Konsert med Wenche Myhre, 
Voss idrettshall
9. Kulturminnedag: Guiding i 
Bergsliløypa
10. Kulturminnedag på Bergsli-
træet: Dokumentariske utstil-
lingar. Film. Føredrag. Kunst-
narsamtale.Separatutstillingar. 
Kafe

●● Det er skilnad på eit trekkspel 
og eit akkordeon. Akkordeon 
skil seg frå et vanleg trekkspel 
fordi det har enkelttonar over 
fleire oktavar i bassmanualen, 
kalla melodibass. I motsetnad til 
det tradisjonelle trekkspelet 
som har ferdigkobla akkordar, 
og enkelttonar over éin oktav, 
kalla standardbass.

Akkordeon 

●● NordAccordion byrja som ein 
idé til eit intensivt kurs for 
musikkstudentar frå heile verda, 
som ynskte å læra meir om 
instrumentet.

●● Den fyrste festivalen såg dagens 
ljos i 2018. Som mykje anna 
kultur, blei også denne 
festivalen amputert under 
koronapandemien. 

●● Årets festival er den fjerde i 
rekka.

●● Der er eit breitt program med 
live filmmusikk, tango, folk, jazz, 
klassisk og opera. 

NordAccordion festival 

Var på gjennomreise – hamna på operapub

OPERA: Det som skulle til for å lokka Sissel Lie til Tre Brør på fredags-
kvelden.

FULL SAL: Det var heilt fullt inne på Tre Brør fredag kveld, og publikum 
fylgde nøye med. 

LEVER SEG INN I FORTELJINGA: Operasongarinna Maria Nohr formid-
lar ei kjærleikshistorie gjennom song og skodespel. 

EIN AV DEI STORE: Ifylgje Geir Draugsvoll var Olav Ullestad den fyrste 
i Noreg som dreiv med klassisk undervisning på akkordeon og var god 
ven med det som blei rekna å vera verdas beste akkordeonist, Mogens 
Ellegaard frå Danmark. I dag blir Draugsvoll nemnt i same andedrag 
som Ellegaard, som ein av dei store frå Skandinavia på instrumentet. 

fullstappa lokalet. Saman med 
mezzosopran Maria Nohr og 
Ida Løvli Hidle på akkordeon, 
får publikum oppleva ariar og 
dramatiske scener frå både 
West Side Story, Carmen og an-
dre store, kjende operastykke.

Heile 62 møtte opp denne 
konsertdagen, noko både festi-
valsjefen og artistane var kjem-
penøgde med.

Skryter av studentane
Om resten av festivalveka fortel 
festivalsjefen at det mellom 
anna har vore filmkveld med li-
ve-filmmusikk i kultursalen. 

Festivalleiinga har ikkje eksakt 
oversikt over det økonomiske, 
men trur det har gått veldig bra.

– Når det kjem til sjølve semi-
narbiten, undervisningane, 
møta med studentane og kor-
leis dei har tatt i mot vitami-
ninnsprøytinga denne veka, så 
har det vore aldeles fantastisk, 
fortel Geir Draugsvoll, og skry-
ter av studentane sine.

Han legg til at kursa har 
elevar frå ni land, fordelt på 
rundt 20 studentar. Dei fleste 
frå Kina, men også godt for-
delt med studentar frå Sør-Eu-
ropa.

Vil gjera det til levebrød
Mari Øen (17) frå Ås, Zala Me-
sec (18) frå Slovenia og Minna 
Ristamaki (25) frå Finland har 
alle møttest på Voss denne 
veka, på NordAccordion-festi-
valen.

– Eg byrja å spela akkordeon 
då eg gjekk i tredje klasse, så eg 
har spelt i åtte år, fortel ho.

Ho byrja fyrst på kultursku-
len i heimkommunen sin. No 
går ho på musikklinja på Ås 
vidaregåande med accordeon 
som hovudinstrument. 

– Eg har lyst å spela resten av 
livet, og skal gjera det eg kan for 

at dette kan bli levebrødet mitt, 
fortel ho.

Der er Minna frå Finland heilt 
einig. 

– Då eg var fem år gamal sa eg 
til foreldra mine at eg ville spela 
trekkspel. Og dei repliserte med: 
Er du heilt sikker? Kvifor det? I 
eitt år spelte eg på papir-
trekkspelet mitt, smiler ho og 
forklarar: Eg bretta eit papir, slik 
at det såg ut som eit trekkspel, 
og så sat eg med det i fanget, 
spelte etter CD-plater. Etter eit 
år fekk eg eit spel av foreldra 
mine. Sidan har eg spelt.

Det var i 15-årsalderen Minna 

forstod at det var noko ho kun-
ne leva av.

– Eg har eigentleg hatt ein 
klar plan frå eg var lita, og så 
har eg fylgt han, smiler ho.

Inspirert
Zala frå Slovenia sit att med eit 
godt inntrykk etter festivalen, 
og ikkje minst møtet med det 
norske folk, som ho rosar for 
måten dei har møtt ho på.

– Frå festivalen si side har det 
vore heilt fantastiske lærarar, og 
eg har lært nye måtar å tenkja på 
når det gjeld musikk. Eg har blitt 
veldig inspirert og får berre lyst 
å øva endå meir, smiler ho.

– De nordmenn er så forskjel-
lige frå oss på Balkan. De er så 
tankefulle, følsame og kloke. 
Måten de angrip eit problem på, 
eller måten de ynskjer å løysa 
det på er så vakkert, seier ho og 
legg til at det har vore godt å 
vera på Voss.

NordAccordion er ein liten, 
klassisk musikkfestival på Voss 
med accordeon som hovudin-
strument. 

Geir Draugsvoll, fødd på Voss 
og vaksen opp på Vossetrand, er 
kunstnarisk leiar for festivalen. 
Det er han som har tatt med seg 
festivalen til Voss. Til vanleg bur 
og underviser han i København, 
som han har gjort sidan 1995. I 
2012 blei han utnemnt som pro-
fessor ved Det kongelege dan-
ske musikkonservatorium.

– Då eg vaks opp på 70-talet, 
gjekk eg i lære hjå Olav Ullestad 
på musikkskulen. Eg blei heilt 
hekta på akkordeon, fortel han. 

Han var ikkje åleine om å gå i 
lære hjå Ullestad.

– Av dei eg gjekk saman med 
på klassetrinnet mitt på skulen, 
spelte 8 av 10 akkordeon, fortel 
han.

– Eg hadde ein onkel som spelte trekkspel, og i gamle dagar var 
det helst gammaldans, men i dag var det opera som lokka meg.

Sissel Lie


